Laudatio zu Ehren von Doris Leuthard

Sehr geehrti Frai alt Bundesratin und nun Ehrenburgerin von Sarnen, Doris Leuthard
Sehr geehrti Damen und Herren

Hit isch & bsundera Abig. Mit dr Doris Leuthard hemmer z erscht mal i dr Gschicht vo dr
Gmeind Sarna a Ehrabirgeri gwahlt. Frai Leuthard, ich gratuliere ihna im Nama vo dr
Iwohnergmeind Sarna und der Iwohnerinne und Iwohner harzlich zu dere Wahl. Ich freia
mich, dass Sie als Botschafteri zuekinftig Sarna als ihri Heimatgmeind id Schwiz und id Walt
uisatragid.

Dass es so lang gange isch, bis Sarna s Ehrabigerracht vergah hed, zeigt ditlich, weli Beditig
da Titel hed und dass da nid eifach so im Jahres-Turnus vergah wird.

Sie Frai Leuthard, sind & heruisragendi Personlichkeit — als Politikeri und — dia Siite, wo ma i
dr Offentlichkeit villicht weniger kennd — ganz bsunders als Ménsch. Bi Ihna isch das nie
trennd. Sie sind & politischa Mansch, aber glichziitg ai & manschlichi Politikerin. Bi dr
Akundigung vo ihrem Ricktritt hed ma das idrlcklich gseh. Da isch a Politikeri vor unzahliga
Mikrofon gsasse, aber i dem Moment hend sie Emotiona zeigt, wo iis alli bewegt hend. Nach
fascht 13 Jahr, wo Sie durna randvolli Agenda fremdbestimmt gsi sind und sich voll und
ganz i Dienscht vo dr Schwiiz gestellt hend, isch das dr Afang gsi vomene niiwa Kapitel.
Zrugg is Laba. Zrugg is Laba als Mansch. Wo ma wieder einisch dr Tag cha gniessa. Salber
entscheide. Wo ma wieder einisch richtig id Feria cha gha, wia Sie mier vor churzem gnussvoll
verzelld hend. Als Ussestehenda chamer sich das fascht nid vorstelle, weli Wirde und Biirde
das Amt vomene Bundesrat mit sich bringt. Viel z schnall seid ma «jaja, dia z Barn oba». Sie
hend da Spruch immer als Asporn gnu, ai d Kritiker z uberziga. Nid useme Drang zur
Selbstbestatigung, sondern usem Asporn, immer s Beschta z wella flirs Schwizer Volk. Was
leider vielfach vergassa wird: Sie sind die dienschtaltischt Bundesratin i dr Gschicht vo dr
Schwiiz. Und drum ai a8 Kdmpferi far dr Feminismus i dr Politik, ohni dass sie das a die gross



Glogga hed midssa und welld hanka. Irgendwie typisch: Sie sind ka «Luitspracher» gsi,
sondern a stilli und flissigi Schafferi — mit klarem Fokus und klarem Ziel.

Mit em glicha Engagement hend Sie sich ai fir Obwalda und insbesonderi fir Sarna igsetzt,
wos uma Hochwasserschutz ganga isch. Unter anderem dank Ihna chemmer ines paar Jahr
bi Raga d Stiefel ruehig im Schrank und d Zigelchischta im Challer lah si. Sie hend sich ds
Bundesbern starch derfir igsetzt, dass mier mitem Hochwasserschutz s greschta Buiwarch i
dr Gschicht vo Obwaldd chend realisiere. Sie hend drfir gsorgt, dass sich so
Hochwasserereignis bi iis nid sellid chenna wiederhola. As Grossprojekt, wo wiit uber isi
Generation uis fur d Bevolkerig vom Sarneraatal vo grosser Beditig wird si. Da sind Sie
Politikeri gsi mit Sachverstand, Wiitblick und manschlicher Empathie fir isi Situation und
Bediirfnis und ai Sorga, oder gar Angscht.

| bsundrigem Mass hend Sie die manschlichi Sita vo dr Politikeri zeigt, wo Sie Kontakt mit dr
Bevolkerig gha hend. Ich erinnera mich a Apéro vom Gsamtbundesrat ufem Sarner Dorfplatz.
Wie sich da d Bundesrat unter s Volk gmischt hend, isch & wahri Freid und as beidruckends
Erlabnis fir alli Beteiligta gsi. Wo gits das nu? Dass sich d Regierigsvertrater vomene Land
irgendwo ufemene Dorfplatz zum Dialog und zum respaktvolla Uistuisch traffid?! Hia isch
«Volksnachi» kas modischs Schlagswort gsi, sondern i dr Realitdat acht glabt und sogar
zelebriert worda. Ich warta das als Errungeschaft vo iseré Demokratie, das so eppis i dr hitiga
Ziit nu meglich isch und hoffe, dass mier is das bewahra chend. | andera Lander entfarnid
sich d Politiker immer meh vom Volk. Sind unnahbar. Schliessid sich imana prunkvolla
Elfebeiturm i. Regierid «vo oben herab». Nid so i dr Schwiiz. Nid so d Doris Leuthard. Egal,
wer mit Ihna redt, ma uberchunnd immer s Gfihl, mer bewegt sich uf Aigahechi mit Ihna.
Sie sind nie «von oben herab». Das isch einersiits s Zeicha vo Souveranitat, aber ai vo achtem
Interdssi am Gagenuber, vo Wartschetzig und as Zeicha vo Bodastandigkeit. Und ai lhri
Harzlichkeit, ihra Charme und dr grossi Humor tragid de zue bii, dass jedi Begagnig zumene
Ereignis wird. Wahrend dr Karriere als Politikeri — und ganz bsunders als Bundesratin — hend
Sie sich fir Konsens, Respekt und s gmeinsami Erreicha vo Ziel igsetzt. Als Blirgerin und Burger
vo dem Land hed ma s Gfihl ubercho, da nimmt mich epper a dr Hand und gaht mit mier
gmeinsam der mangisch steinig Wag dur die politische Uisaforderiga. Mit lhrem iindhmenda
Wesa, hend Sie ai politischi Gagner chenna uberziigd — oder zumindest & Konsens finda. Mit
ihrerd Art sind Sie, Frai Leuthard, fir iis s Vorbild. Und das mein ich nid nur politisch, sondern
ai persoénlich. Wenn mier alli iis did Tugenda z Harza nahmid und jede Tag labid, de hemmer
Gwissheit firnas guets und friedlichs Zamalaba — firnas zukuefuntsorientierts Mitenand. As
Mitenand, wo pragt isch vomena respaktvolle Dialog, vomene Uistisch uf Aigahechi und
vomene gueta Umgang unterenand. Fir das, Frai Leuthard, stahnd Sie exemplarisch. Sie sind
as Vorbild fir isi Gmeind und isi Bevolkerig.

Fir iches grossa Engagement, wo sie fir d Bevolkerig vo dr Schwiiz und insbesonderi ai fir
Gmeind Sarna gleistet hend, mochtid miar iis harzlich bedanka. Miar winschid lhna alles
Gueti und freiid is, sie wieder in Sarna z gseh, im Dorf, im Buelti oder uf Ihrem Bankli am
Ufer vom Sarnersee.

Sarnen, 07. Mai 2019
Gemeindeprdésident Jirg Berlinger



